O Supremo fai prevalecer a propiedade comunal do monte e o patrimonio fronte unha canteira en Palas

Palas de Rei, a 05 de novembro de 2010.- ADEGA manifesta a sua satisfaccion pola
resolucidon do Tribunal Supremo que ratifica a sentenza do Tribunal Superior de Xustiza de
Galiza de 2007 emitida a favor dos vecifios e vecinas das parroquias de Merlan e Hospital, do
concello de Palas de Rei, pola que se fai prevalecer a propiedade comunal do monte e a
preservacion do patrimonio natural e hitérico-cultural ( Camifio de Santiago) fronte a posta en
explotacion dun dereito mineiro da empresa Cuarzos Industriales, propiedade do Sr. Villar Mir,
de hai mais de 30 anos.

A historia desta canteira empeza, para os vecifios das parroquias de Merlan e Hospital do
concello de Palas de Rei e para ADEGA, no ano 2004 cando a empresa CUARZOS
INDUSTRIALES, do Sr. Villar Mir, solicita declaracion de prevaleza da actividade mineira sobre
a propiedade comunal dos montes vecifiais en man comun de Merlan e Hospital. Por
Resolucién da Conselleria de Medio Ambiente de 1 de Xullo do 2004 resulta denegada esta
prevaleza iniciando entén a empresa un recurso de reposicion e posterior contencioso
administrativo ante o Tribunal Superior de Xustiza. A sentenza do TSXG tamén foi recorrida
ante o Tribunal Supremo que vén de ser ratificada a favor dos vecifios e veciias.

Tratase para ADEGA dunha sentenza que pode sentar precedente nun sector, -0 da mineria-,
acostumado a utilizar e incidir na Administracidén en beneficio propio e sen respecto algun pola
legalidade vixente (como pode verse pola situacién de ilegalidade da maioria das canteiras e o
reiterado incumprimento de toda a normativa ambiental, urbanistica ou laboral e de seguridade
no traballo).

A sentenza do Supremo que ratifica a do TSXG de 2007 da a razén aos argumentos
expresados no seu dia polos vecifios e por ADEGA para defender o patrimonio natural e
histérico-cultural fronte ao desenvolvemento mineiro:

a) que a declaracion de prevaleza non vai implicita no titulo da concesién por mais que a
lexislacion mineira declare de utilidade publica as concesidns mineiras;

b) que € a empresa mineira a que ten que probar a prevaleza da actividade mineira sobre a
propiedade comunal do monte, e non ao revés.

c) que non cabe o argumento do interese xeral derivado do interese metallrxico do cuarzo e
o risco de desabastecemento de materias primas a industria das ferroaleaciéns, tendo en conta
gue o dereito mineiro levaba 30 anos sen ser posto en explotacion;

d) que o aproveitamento forestal e agropecuario (que quedaria anulado pola explotacion
mineira) € o factor relevante para defender a prevaleza. Esta reside, tal como se dispdn na
vixente lei 13/1989, de montes vecifiais en man comun, na propia titularidade peculiar do
monte;

e) que a defensa do monte vecifial en man comun e do patrimonio histérico e cultural do
Camino de Santiago non é competencia exclusiva dos propietarios do monte, senén da
Administracién, por seren bens de interese xeral.

ADEGA agarda que esta sentenza sirva de leccion para a Administracion autonémica e local a
hora de autorizar estas e outras actividades nas que prevalecen os intereses xerais
relacionados co patrimonio natural e o histérico-cultural. Tamén agarda que a Administracion
tome nota e que inicie os expedientes de caducidade de todos aqueles proxectos con dereitos
mineiros que non foran posto en explotacién dentro do prazo maximo permitido que marca a
Lei de Minas e o Regulamento Xeral da Minaria.

